
Osnovne informacije o instituciji

Vrsta i karakter institucije

Zakonom o predškolskom odgoju i obrazovanju reguliše se predškolski odgoj i obrazovanje djece od šest mjeseci starosti do polaska u osnovnu školu, kao početni stepen jedinstvenog sistema odgoja i obrazovanja, koji se ostvaruje kroz programe sa ugrađenom zajedničkom jezgrom, na području Zeničko-dobojskog kantona.

JU Predškolski odgoj i obrazovanje Zenica  ima svojstvo pravnog lica. Organizirana je kao jedinistvena cjelina, u okviru koje djeluje Služba za opće poslove – Uprava i vrtići (6 namjenskih objekata u u kojima se odvija odgojno-obrazovni program). Organ upravljanja u Ustanovi je Upravni odbor, a organ rukovođenja direktor. Javni interes Osnivač Javne ustanove Predškolski odgoj i obrazovanje Zenica ostvaruje preko Vijeća Općine i Načelnika Općine, zatim Općinskog sekretarijata za društvene djelatnosti koji ima pravo kontrole ispunjavanja javnih interesa, zbog kojih je Osnivač osnovao Ustanovu.
Odgojno-obrazovni rad planira se i sporovodi na osnovu Godišnjeg plana i programa  rada, koji se izrađuje početkom svake školske godine i kojeg odobrava Ministarstvo obrazovanja, nauke, kulture i sporta ZE-DO kantona.

Temeljno polazište svih programa koji se realizuju u Javnoj ustanovi Predškolski odgoj i obrazovanje Zenica  zasnovani su na:

•Konvenciji o pravima djeteta

•Cjelovitom razvojnom programu predškolskog odgoja i obrazovanja

•Okvirnom zakonu o predškolskom odgoju i obrazovanju BiH (Službene novine BIH 88/07)

•Zakonu o predškolskom odgoju i obrazovanju (Službene novine ZDK broj 7/10)

•Godišnjem planu i programu rada JU Predškolski odgoj i obrazovanje Zenica

•Kraćim programima (dopunske edukacije)

•Pedagoškim standardima i normativima za predškolski odgoj i obrazovanje (Službene novine ZDK broj 2/11)

•Zakonu o javnim ustanovama

•Zakonu o stučnom usavršavanju

•Pravilima Ustanove
Misija i vizija institucije

Zajednička vizija nam je stvoriti ugodno, toplo i lijepo mjesto za boravak djece u vrtiću gdje će se prvenstveno djeca, ali i njihovi roditelji i zaposlenici ustanove osjećati ugodno, zadovoljno i sretno/dobrodošlo. Kontinuirano stvaramo uslove za razvoj i poštivanje temeljnih ljudskih vrijednosti kao što su sloboda, odgovornost, samostalnost, autonomnost, saradnja, tolerancija, kritičko mišljenje, kreativnost i druge vrijednosti važne za pojedinca, a čiji se temelji stvaraju već u ranom djetinjstvu.
Omogućili smo i potičemo druženje djece različitih kronoloških dobi i kompetencija jer dijete uz pomoć prijatelja može lakše savladiti određeni problem koji još nije u stanju riješiti samostalno. Potičemo aktivnosti međusobnog poučavanja i samokorigiranja pri čemu djeca jačaju svoje kompetencije. Svakodnevno stvaramo i omogućujemo situacije u kojima se razvijaju različite kompetencije djece potrebne svakom pojedincu za vlastitu osobnu realizaciju, razvoj i cjeloživotno učenje. Dijete stvara svoja znanja i spoznaje kroz raspravu i razmjenu mišljenja i stavova s drugima. Učenje predškolske djece rezultat je interakcije djetetovih iskustava s materijalima i ljudima, te ono stvara svoja znanja na osnovi vlastitog iskustva i uz primjerenu potporu odgajatelja.

Odgajatelji neprestano prate dijete i njegove aktivnosti, bilježe i dokumentiraju što dijete radi, njegove iskaze i analiziraju kako dijete uči jer je to kvalitetna podloga za planiranje novih i primjerenih iskustava djeteta. Svoje razumijevanje djeteta odgajatelji će koristiti za pripremanje novih resursa kako bi ono moglo nastaviti izgrađivati svoje dosada razvijene spoznaje.

Zajednička misija nam je postići zdravo, znatiželjno, sretno, veselo, razigrano dijete/obitelj/vrtić. Cilj nam je usmjeren na uvažavanju različitosti interesa i sposobnosti svakog pojedinog djeteta te optimalnom razvoju svih potencijala, umijeća i vještine svakog djeteta.

Opis aktivnosti i usluga institucije

Cjeloviti razvojni program realizuje se kroz:

1. cjelodnevni 10,5 satni program za djecu jasličkog i vrtićkog uzrasta

2. poludnevni 5 satni program za djecu jasličkog i vrtićkog uzrasta

3. fleksibilni/polumjesečni program za djecu jasličkog i vrtićkog uzrasta

4. program obaveznog predškolskog odgoja i obrazovanja za djecu u godini pred polazak u  osnovnu školu 

- integrisan je u cjeloviti razvojni program, tako da sva djeca koja su obuhvaćena nekim od gore navedenih primarnih programa (cjelodnevni, poludnevni ili polumjesečni /fleksibilni) u godini pred polazak u školu, stiču Uvjerenje koje izdaje Ministarstvo obrazovanja, nauke, kulture i sporta ZE-DO kantona, a koje je zakonom propisano i obavezno za upis u osnovnu školu. (U skladu sa Okvirnim zakonom o predškolskom odgoju i obrazovanju u Bosni i Hercegovini, Službene novine BIH 88/07).

· Program Obaveznih 150 sati pred polazak u osnovnu školu za svu djecu koja nisu obuhvaćena nekim od institucionalnih oblika predškolskog odgoja i obrazovanja  u godini pred polazak u osnovnu školu. Ovaj program Javna ustanova Predškolski odgoj i obrazovanje Zenica,  realizirat će u saradnji sa nadležnim resornim ministarstvom,   u trajanju od 10 sedmica po 3 sata. Projekat će biti finansiran (podržan) od strane  Unicef-a i  Općine Zenica.

· Produženi boravak i rad sa školskom djecom – je dodatni program Javne ustanove Predškolski odgoj i obrazovanje Zenica kojim su obuhvaćena djeca koja su polaznici nižih razreda osnovne škole.

· Kraci specijalizirani programi

‘’Rano učenje engleskog jezika’’

‘’Sportska škola’’

· Kompenzacijsko-rehabilitacijski programi (logopedski rad)

Ciljna populacija

Trenutno je oformljeno 5 odgojnih grupa:

- mješovita jaslička grupa (16)
- mlađa vrtićka grupa (12)
- srednja vrtićka grupa (15)
- starija vrtićka grupa (18)
- boravak i rad sa školskom djecom (15)
Stručni tim angažovan na aktivnostima

Organizira i vodi rad i poslovanje Ustanove, direktorica, prof, (VSS)

Programe predškolskog odgoja i obrazovanja  realizira 9 odgajatelja, a njegu i brigu o zaštiti i unapređenju zdravlja djece uzrasta od šest mjeseci do navršene tri godine realiziraju 2 medicinske sestre.

Starija vrtićka grupa:odgajateljica 1- nastavnik predškolstva (viša škola), odgajateljica 2- srednja učiteljska škola (SS)
Srednja vrtićka grupa: odgajateljica 1- nastavnik predškolstva (VS), odgajateljica 2- nastavnik predškolstva (VS)
Mlađa vrtićka grupa: odgajateljica 1 i 2- medicinske sestre (SS)
Mješovita vrtićka grupa: odgajateljica 1- nastavnik predškolstva (VS), odgajateljica 2- nastavnik predškolstva (VS) 
Školska grupa: odgajateljica 1- profesor razredne nastave (VSS), odgajateljica 2- pedagoška akademija (VS)
Ostalo osoblje u vrtiću: 1 kuharica i 2 spremačice.

Stručni saradnici:

Logoped, dipl. defektolog-logoped (VSS)
Koordinator odgojno-obrazovnog rada, mr.(VSS)
Realizator programa ‘’Rano učenje engleskog jezika’’: prof.engl.jezika (VSS)

Dimenzije posmatranja
· Uvodni dio: deskripcija dana u vrtiću

U vrtić ,,Dunja“ sam stigla u ponedjeljak 23.12. 2013. u 8:00 sati gdje sam bila dočekana od odgajateljice x, koja se ponudila da bude moja mentorica do kraja moje prakse. Većinu vremena sam provela u starijoj vrtićkoj (5-6 godina) grupi, koju odgajataeljica x vodi sa odgajateljicom y, koja je pored toga i rukovodilac vrtića. Vrtić počinje sa radom u 6:30, a zatvara se u 17:00. Djeca do doručka koji je u 8:30 imaju slobodne aktivnosti. Nakon doručka od 9:00 do 10:00 odgajateljica x radi sa djecom usmjerenu aktivnost. Slobodne aktivnosti se odvijaju od 10:00 do 11:30, kada počinju pripreme za ručak koji je u 12:00 i traje do 12:30. S obzirom da se radi o starijoj vrtićkoj grupi djeca ne idu na spavanje, ali se odmaraju (leže, čitaju knjige) do 14:00 kada im počinje užina i traje do 14:30. Nakon užine djeca učestvuju u slobodnim aktivnostima do odlaska kući. Svaki utorak djeca (njih 4-ero iz ove grupe) prisustvuja času engleskog jezike, a svake srijede u posjetu im dolazi logoped i iz ove grupe 6-ero djece ima potrebu za ovim vrstama vježbi. Sve potrebne informacije sam dobila od mentorice. Praksa je trajala 3-tri dana i to od 8:00 do 12:00 sati. 
· Deskripcija pozicije djece sa posebnim potrebama

Članom 9, prema okvirnom zakonu predškolskog odgoja i obrazovanja, se uvodi zakon o Integracijskom programu za djecu s posebnim potrebama.

(1) Djeca s posebnim potrebama uključuju se u predškolsku ustanovu prema programu prilagođenom njihovim individualnim potrebama. Za svako će se dijete izraditi individualni program prilagođen njegovim mogućnostima, sposobnostima i potrebama.

(2) Za djecu s posebnim potrebama priprema se i provodi program za integraciju.
U starijoj vrtićkoj grupi imaju dvoje djece s posebnim potrebama. 
Riječ je o djevojčici (6 godina) koja ima dijagnosticiran autizam. Ona ima dokumentaciju koja to potvrđuje, međutim ta se dokumentacija nalazi kod roditelja i nije dostupna odgajateljicama. Na djevojčici se veoma jasno primjećuju znakovi autizma (velike teškoće u druženju i igranju s drugom djecom, dijete se ponaša kao da je gluho, ima jak otpor prema učenju, dijete nema straha od stvarnih opasnosti, radije koristi gest ako nešto želi, dijete se smije bez vidljiva razloga,  pretjerana fizička aktivnost, izbjegava pogled u oči, neuobičajena vezanost za objekte ili dijelove objekta, dijete okreće predmete i potreseno je ako je u tome prekinuto, dijete se drži po strani).Od odgajateljice nisam mogla saznati da li djevojčica ide na određene terapije, jer ni ona nije upoznata s tim, ali mi je mogla reći da djevojčica ide redovno kod logopeda, kao i na sve ostale specijalizirane programe koje vrtić nudi (engleski jezik, sportska škola). Vrlo brzo sam saznala da, kako ovaj, tako nijedan od preostalih pet vrtić koji pripadaju ovoj javnoj ustanovi nema prilagođeni program za djecu s posebnom potrebama. Kada govorim o djeci s posebnim potrebama mislim na djecu koja imaju bilo koji vid poteškoća, ali i o darovitoj djeci koja takođe trebaju neki vid prilagođenog individualnog programa koji će zadovoljiti njihove potrebe.
Drugo dijete koje ima posebne potrebe je 6-ogodišnji dječak koji ima motoričke poteškoće. Riječ je o njegovoj lijevoj ruci i nozi koje nisu u potpunosti razvijeni. Dječak nema snage u ruci i nije razvijena fina motorika ruke, dok se lijeva noga primjetno vuče kada dječak hoda ili trči. Od odgajateljice nisam dobila podatke o kakvoj poteškoći se radi, da li je dječak rođen s tom motoričkom poteškoćom ili se nešto desilo tokom njegovog razvoja i odrastanja. Odgajateljica nije znala da li dječak ide na bilo kakav vid terapije , niti o kakvoj se motoričkoj poteškoći radi, odnosno da li je dijegnosticirana.
Nakon izvjesnog vremena, pogotovo prilikom usmjerenih aktivnosti, primjetila sam da odgajateljica x, nema aktivnosti prilagođene ovoj djevojčici i dječaku. Ona ih uključuje u grupni rad, međutim njeni zahtjevi se ne mjenjaju s obzirom na njihove posebne potrebe. Ona od njih zahtjeva isti angažman i kvalitet rada kao od djece bez posebnih potreba, što se posebno negativno odražava na dječaka koji je svjestan svoje poteškoće i nemogućnosti da uradi određenu aktivnost kao ostala djeca. Asistencija je poželjna ali treba ohrabrivati dijete da samo učini onoliko koliko može. Ovo može značiti da zadaci i poslovi uzimaju malo više vremena, ali se samopouzdanje i neovisnost njeguju ohrabrivanjem i strpljenjem.
 Njen odnos prema toj djeci je poprilično indiferentan i čak koristi djevojčicino ponašanje izazvano autizmom, kao uporedbu kada želi neko drugo dijete da kazni ili ukaže na loše ponašanje. Međutim, ono što je specifično za ovu grupu djece, jeste da među njima nema vidljivih negativnih emocija prema djeci s posebnim potrebama, više nego što se to inače među djecom javlja. Odgajateljica x tvrdi da ona nema niti resursa , niti mogućnost da radi sa djecom s posebnim potrebama i da je jedini način da se ta djeca nečemu „nauče“ prisustvo ličnog asistenta koji bi radio s njima i na taj način njoj olakšao rad sa ostatkom grupe. U par navrata sam imala priliku da vidim roditelje ove djevojčice i dječaka, tj. da vidim njihovu interakciju. Ono što sam primjetila iz njihovog ophođenja prema svojoj djeci su veliki izlivi nježnosti, pažljivost, što ukazuje na njihovu svjesnost poteškoća s kojim se njihova djeca susreću. Spominjem ovo, jer se često dešava da roditelji ne žele priznati da njihovo djete ima poteškoću u razvoju. Mnogi roditelji djeteta s posebnim potrebama upadaju u zamku pretjerane popustljivosti i zaštite, što može izazvati kod roditelja permisivni odgojni stil. Međutim, ono što nedostaje ovdje je saradnja između tih roditelja i odgajateljica ovog vrtića. Jasno je da u vrtiću koji nema prilagođeni program za djecu s posebnim potrebama, nisu ukljonjene ni arhitektonske barijere, što je razumljivo s obzirom na njihov buđet. Međutim, najbolnija i najneprihvatljivija barijara za dijete je subjektivna barijera koja u ovom slučaju dolazi od onih od kojih se očekuje najviše.
 Na osnovu ovoga zaključujemo, da u ovoj vrtićkoj grupi postoje djeca sa posebnim potrebama (sa dokumentacijom i bez dokumentacije) kojima je potreban prilagođeni individualizirani program, kako je to zakonom već određeno (član 9).  Međutim, problemi koji se pojavljuju u vrtićima, a imaju direktne veze sa uključivanjem djece ometene u razvoju u predškolski proces, mogu se svrstati u subjektivne i objektivne. Objektivnih problema ima mnogo i odnose se na nastavne planove i programe, uslove rada, broj djece u grupi, opremljenost vrtića, kompetencije nastavnika, lične asistente. Ipak, mišljenja smo da su mnogo važniji subjektivni problemi koji se javljaju uslijed straha pred novim i nepoznatim, jer od subjekata koji su u svakodnevnoj interakciji u velikoj mjeri zavisi uspješnost inkluzije (Mešalić i sar., 2004). 
Logopedska perspektiva
Članom 25, prema okvirnom zakonu predškolskog odgoja i obrazovanja, se interventnim, kompenzacijskim i rehabilitacijskim programima predškolskog odgoja i obrazovanja utvrđuju  ciljevi i zadaci, sadržaj, stručni kadar, obim, oblici i metodologija odgojno-obrazovnog rada sa djecom od šest mjeseci do uključivanja u obavezno predškolsko obrazovanje koja u svojoj obitelji nemaju uvjete za normalan razvoj, djecom iz obitelji ugroženog socijalnog i društvenog stanja, nepotpunih obitelji, djecom izbjeglih i raseljenih lica i djecom koja imaju smetnje u psihičkom i tjelesnom razvoju.
Logoped u vrtić dolazi svake srijede i u svakoj vrtićkoj grupi u kojoj ima djece s posebnim potrebama provodi otprilike 30-tak minuta. U mlađoj vrtićkoj grupi logoped radi grupno tj. zajedno sa djecom bez posebnih potreba. Ona u radu koristi laptop gdje djeca slušaju različite zvukove i time razvijaju slušnu pažnju. Također, oni posmatraju različite predmete i imenuju ih. Sa starijom vrtićkom grupom ona radi individualno, tj. njih 6-ero ima potrebu za radom s logopedom. Uglavnom su to smetnje u govoru u vidu spuštenog nepceta, poteškoće s glasom r i blaži vidovi kulturnodeprevirane djece (djeca koja nisu rasla u okruženju gdje bi mogla razvijati svoje intelektualne sposobnosti, odnosno nisu imala poticaj od okoline u kojoj su rasala), kao i sa smetnje koje izaziva autizam (Mešalić i sar., 2004). 
Logoped je inače finansiran od strane ministarstva obrazovanja, od kojih je dobila određena didaktička pomagala koja su potrebna u radu s djecom s poteškoćama. Takođe, ono što olakšava njen rad je činjenica da je potpisan ugovor  sa Centrom za rani poticaj i intervenciju, koji nažalost radi sa djecom samo do sedme godine. U periodu kada bi djete treabalo da pođe u školu dešava se da škola nije u stanju da prihvati djecu s posebnim potrebama. Iako se Centar nudio u stručnoj podršci školama, nekada predrasude budu jače (subjektivna barijera). Logoped koji radi u JU Predškolstva je raspoređena na sve vrtiće (njih 6) što značajno otežava njen rad.
· Deskripcija kreativnog pristupa odgajateljice

Odgajateljica pristupa tradicionalnom načinu rada i prenošanju znanja djeci. Njeno usmjerenje je transmisijsko, postoji strogo strukturisana organizacija procesa, gdje se unaprijed planiraju određene teme za svu djecu u skupini i sadržaji se biraju prema nekim opštim kriterijima. Djeca su pasivni sudionici koji rade samo ono što je odgajateljica odredila i bilo koje iskakanje iz tog okvira (zainteresovanost za nešto drugo, sagledavanje stvari na drugačiji način, pokušaji da se nešto uradi na svoj individualni način) se smatra neumjerenim ponašanjem, te se djetetu skreće pažnja da se smiri i radi onako kako mu je rečeno.
 Nažalost, rad na ovakav način ne daje prostora kako dječijoj kreativnost, tako i kreativnosti odgajatelja. Iako sam kod odgajateljice primjetila dozu kreativnosti u dekoraciji i izradi čestitki i raznovrsnih novogodišnjih ukrasa, ta sposobnost joj ne pomaže da bude kreativna u svom načinu rada. Nisam primjetila da odgajateljica koristi svaku datu situaciju ili dječije pitanje kao način da se nešto sazna i nauči, pa čak i uradi. Manjak didaktičkih sredstava se može zamjeniti prirodnim materijalima koji nas okružuju kao što su kamenčići, školjke, drvo, grane različitih veličina, pijesak, piljevina itd., životnim namirnicama koje su u skladu s zdravstvenim uvjetima, npr. različite vrste brašna, sjemenki, mahunarki, tijesta itd. te na taj način koristiti svoju kreativnost kao podsticaj za dječiju kreativnost.
Savremeni kurikulum pomaže odgajateljima/učiteljima da: kreiraju sredinu za učenje s odgovarajućim materijalima za igru, pomognu djeci u nesmetanom izražavanju osjećanja, razrješavanju konflikata na konstruktivan način, da pružaju djeci mogućnosti izbora, kreativnog izražaja, slobodu u istraživanju okoline, da ohrabruju djecu da rade samostalno i da mogu u toku igre napraviti manji nered u učionici, da vrednuju dječije ideje i promoviraju učenje kroz rješavanje problema. Krajnji cilj uspješnog rada s djecom i adekvatnog odgovora na navedene razvojne faze prema Eriksonovoj teoriji jest da se djeci otvore vrata i razviju sposobnosti doživotnog učenja (Špiranović, 2012  navedeno u Maleš, 2011).
· Deskripcija agresivnog/prosocijalnog dječijeg ponašanja i uloge odgajateljice u        konkretnoj situaciji

Regulisinje emocija je sposobnost da se reaguje na zahtjeve situacije s rasponom emocija i na način koji je socijalno prihvatljiv i dovoljno fleksibilan da bi ostavio prostora i za spontane reakcije, ali i za sposobnost odgode spontanih reakcija po potrebi. Već u ranom djetinjstvu dijete uči kako se nositi s frustracijama, kako uživati u drugima, prepoznati opasnost, prevladati strah i tjeskobu, kako s vremena na vrijeme podnijeti samoću te kako razvijati prijateljstva. Upravo je regulacija emocija bitna jer u slučajevima, kad djeca u nedovoljnoj mjeri regulišu emocije kao što su strah ili bijes, otežano je usvajanje socijalnih znanja i sticanja socijalnih umijeća. Važnost razvoja ove sposobnosti kao pretpostavku za razvoj socijalne kompetencije kod predškolske djece, je upravo kontrolisanje uzbuđenja i izražavanje emocija kao dio samoregulirajućeg funkcioniranja. Karakteristični oblici ponašanja u ovom razdoblju, važni su za proces socijalizacije i socijalnog razvoja, čine i pozitivni i negativni aspekti socijalnog ponašanja, koja su redovna u dječijem razvoju. Djeca pokazuju ljutnju, prkos, ljubomoru, plačljivost, agresivnost i druge oblike negativnog prosocijalnog ponašanja.
U ovoj grupi sam primjetila pretjeranu agresivnost između djece u vidu udaranja, guranja, otimanja igrački, vikanja jednih na druge. Uzimajući u obzir moju prisutnost i činjenicu da je za djecu karakteristično da u prisustvu nove osobe traže  da budu primjećena i da se dokažu, ipak sam primjetila da među grupom ne vlada pretjerana saradnja, prijateljstvo i druželjubivost (tokom svih praksi koji sam uradila primjetila sam da većina djece voli kada im neko novi dođe u grupu i tokom tog vremena se trude pokazati u najboljem svjetlu, tj. pokazuju šta znaju, u čemu su dobri, šta vole, s kim se najviše igraju i čega).
Među njima se posebno isticala djevojčica z i dječak q. S obzirom da je moja praksa počela istog dana kada su se u vrtiću očekivali Djeda Mraz i Štrumfovi, među djecom je vladalo opće uzbuđenje i uznemirenost.

Slučaj 1: Trenutni izljev bijesa
 Djevojčica 1 je stigla u 8:00 vidno uznemirena iako joj je mama, koja ju je dovela u vrtić, dala dosta vremena da se smiri, mirno razgovarajući s njom. Tog dana su se djeca ,zbog slikanja koje se trebalo desiti u 10:00, trebala  lijepo obući, a posebno djevojčice koje su na sebi  trebale imati svoje najljepše haljinice. Djevojčica z nije došla obučena u haljinicu iz prostog razloga da je nebi uprljala do slikanja. Mama je djevojčici objašnjavala da će otac donijeti haljinu poslije i da će ona biti spremna za slikanje kao i ostale djevojčice. Međutim, kada je djevojčica ugledala da su druge djevojčice već imale na sebi svoje haljine, uslijedio je ogroman izljev bijesa praćen nekontrolisanim plačom. Djevojčica je okretala svoj pogled u suprotnom smjeru od druge djece, jer bi svaki put kad bi ugledala lijepo obučene djevojčice, dobila novi izljev bijesa i plača. Odgajateljica je prišla djevojčici, govoreći joj isto ono što je majka ranije rekla, međutim to nije uspjelo smiriti djevojčicu. Odgajateljice su ubrzo odustale od tješenja djevojčice, ostavivši je da se sama isplače i smiri, govoreći da je ona i onako nemoguća i da plače za svaku sitnicu, kao da se time žele opravdati za svoju nezainteresovanost. Da bi situacija postala još gorom, kada se pojavila druga djevojčica koja se zaista isticala među svima sa svojom bajkovitom haljinicom. Ostale djevojčice su joj pritrčale diveći se njenoj haljini, a djevojčica z je tada doživjela kulminaciju svojih emocija gušeći se u suzama. Odgajateljice bi povremeno ponavljale da će otac poslije donijeti i njenu haljinu, ali više iz razloga što je njeno plakanje zaista postajalo uznemirujuće i za ostatak grupe, nego što pokazuju empatiju prema djevojčici . Nakon toga su je jednostavno ignorisale i prepustile samoj sebi. Poslije toga djevojčica bi se na tren smirila, da bi opet nakon par minuta kada bi ugledala ostale djevojčice ponavljala svoje izljeve tuge i bijesa. Iako kao posmatrač nisam trebala reagovati na njeno ponašanje, kao majka i odgajatelj sam prišla djevojčici smirivajući je, stavivši je sebi u krilo i razgovarajući s njom. Nakon izvjesnog vremena smo počele da crtamo i ja sam ostala s njom dok otac nakon pola sata nije došao sa haljinicom. Kada je djevojčica obukla haljinicu pridružila se ostaloj djeci potpuno smirena, kao da se ništa nije dogodilo.
Slučaj 2: Dječak koji želi pažnju
Dječak q je u više navrata ispoljavao agresivno ponašanje (udaranje, govorenje ružnih riječi, otimanje igrački) kako prema dječacima tako i prema djevojčicama. Njegovo ponašanje nije bilo izazvano tuđim agresivnim ponašanje, nego je ono produkt njegove želje da uvijek bude vođa u grupi, da se njemu najviše pažnje daje i da on bude taj koji je najbolji. Drugog dana mog boravka većina djece je donijela slikovnice koje su dan ranije dobili u svojim paketićima. Svako od njih je listao svoje slikovnice i sa oduševljenjem pokušavao na osnovu slika ispričati svoju priču. Bili su poglasni  i odgajateljica ih je pokušavala ušutkati, govoreći im da sada nije vrijeme čitanja knjiga i da uopšte nisu ni trebali donijeti svoje knjige. Među njima najglasniji je bio dječak q, koji se žestoko gurao među djecom udarajući ih i pokušavajući prići odgajateljici što bliže i time svu pažnju usmjeriti na sebe. Primjetila sam da uopšte nije bilo bitno da li se tu radi o negativnim ili pozitivnim izljevima pažnje, bilo je bitno pridobiti je za sebe. Kada je odgajateljica primjetila da druge djeca plaču (zbog zadobijenih udaraca od dječaka q), zaista je usmjerila svu svoju pažnju na njega, govoreći me da se ponaša veoma ružno i kaznila ga time što ga je smjestila na jednu stolicu u ćošku prostorije. Dječak je bio okrenut licem prema grupi i trebao je provesti na njoj onoliko vremena koliko  mu je potrebno da se smiri. Nakon toga, situacija bi izvjesno vrijeme bila pod kontrolom da bi se ponovo rasplamsala prvom prilikom. Ono što je kakrakteristično za ovog dječaka jeste njegova uspješnost da uradi zadate zadatke za vrijeme usmjerene aktivnosti veoma brzo i to na kvalitetan način, nakon čega on nemajući šta da radi ometa ostatak grupe. 
Odgajateljica to objašnjava da se on ne može ničemu posvetiti duže vrijeme i da on sigurno ima neki problem vezan za koncentraciju. Alfred Adler objašnjava agresiju kao reakciju na nezadovoljene primarne nagone kao na primjer nagon za hranom, toplinom ili za priznanjem – dakle, “nagon za priznanjem” (Hrnjica, 1981). Moguće je da dječak ispoljava agresivnost zbog želje da bude priznat u grupi i da pokaže svoje znanje.
Međutim, odgajateljica ne pristupa tim načinima rješenja. Ona uglavnom u početku opomene dijete, glasnim i ljutitim glasom, izražavajući time nezadovoljstvo zbog određenog ponašanja, zatim ako dijete i dalje ustraje u svom ponašanju pristupa klasičnoj odgojnoj metodi kažnjavanja. Razgovor sa djecom se svodi na to da je ona rekla da se to ne smije raditi i to već nekoliko puta i da će ako nastave s tom vrstom ponašanja završiti na stolici u uglu sobe dok se ne poprave.
· Senzibilitet odgajateljice prema separacionom strahu kod djece i načini rješavanja situacije; priroda roditeljske uključenosti

Znamo da se teorija privrženosti primarno  bavi vezom koja nastaje između djeteta i skrbnika i njenim posljedicama na samopoimanje i razvoj stavova o socijalnom svijetu. Početak teorije privrženosti veže se uz rad Johna Bowlbya koji je primijetio da odvajanje od majke uzrokuje ljutiti protest djeteta i očaj. Sigurno privržena djeca više istražuju svoju okolinu jer iz iskustva znaju da je njihov skrbnik (majka najčešće) biti tu ako se opasnost ukaže i utješiti ih. Model skrbnika kao osjetljivog na potrebe djeteta povezan je i s djetetovim modelom sebe kao uspješnog, što ima implikacije na kasnije samopouzdanje i druge socijalne veze.
 Nesigurno privržena djeca nisu imala iskustva sa skrbnikom koji bi bio konzistentno dostupan i utješio ih kad se opasnost ukazala, nego su njihovi skrbnici bili neosjetljivi ili nekonzistentno osjetljivi na djetetovo traženje pažnje. Takva djeca ne mogu bez straha istraživati svoju okolinu, što nepovoljno utječe na njihovo samopouzdanje i uspješno ovladavanje okolinom. Izbjegavajuće privržena djeca navikla su na odbijanje od svojih skrbnika, te modificiraju svoje privrženo ponašanje tako da izbjegavaju skrbnika i time smanjuju očekivano odbijanje. Ambivalentno ili opiruče privržena djeca koja nisu sigurna u dostupnost svojih skrbnika, pokazuju ljutito opiranje koje služi zadržavanju skrbnika u svojoj blizini. Djeca s dezorganiziranim tipom privrženosti ispoljavaju konfliktna i dezorijentirana ponašanja prema skrbniku bez konzistentne strategije (Jerković, 2005 ).
Veoma mali broj djece u ovom vriću (i to u mlađoj vrtićkoj grupi) pokazuje separacioni strah pri dolasku u vrtić. U nekoliko navrata sam primjetila jednu djevojčicu koja se teško odvaja od svoje mame i ostaje u vrtiću. Mama je bila veoma nježna sa djevojčicom, objašnjavala joj razlog svoga odlaska, koje sve obaveze ima tokom dana i govorila bi joj da će misliti na nju tokom cijelog dana. Djevojčica je bila nesigurna, ali odgajateljica bi joj pomagala da se odvoji od majke. Odgajateljica joj je govorila šta će sve raditi taj dan i s obzirom da je bilo vrijeme novogodišnjih aktivnost, lako bi je zainteresovala.  Na prvi pogled se može doći do zaključka da je riječ o nesigurno privrženom djetetu. Uzimajući u obzir da je  dijete nedavno počelo dolaziti u vrtić, njena reakcija je sasvim normalna i ono što je najbitnije majka je uspijeva smiriti, zajedno sa odgajateljicom, tako da će djevojčica to sigurno prevazići za kratak vremenski period. Na moje pitanje kako djevojčica provodi ostatak dana u vrtiću, odgajateljica mi je odgovorila da ga provodi igrajući se, družeći se sa drugom djecom. Moram napomenuti da se ovdje radi o mlađoj vrtićkoj grupi i drugoj odgajateljici.
 U starijoj vrtićkoj grupi nisam primjetila da iko od djece ima poteškoća pri odvajanju od roditelja. Ipak, uprkos tome, primjetila sam u više navratu totalnu pasivnost i indiferentnost roditelja pri ostavljanju svoje djece u vrtić. Nisam primjetila nikakav oblik nježnosti, niti pozdrava pri tom činu rastanka, ma koliko kratak on bio. Bez obzira koliko roditelji bili u žurbi, koliko obaveza imali tokom dana, odvajanje par minuta za svoje dijete prilikom dolaska u vrtić ne traži toliko angažmana. Nisam mogla zaključiti samo na osnovu toga kojem odgojnom stilu ti roditelji pripadaju, ali svakako daju dojam da  što prije žele ostaviti dijete i otići, što sigurno ne ostavlja pozitivan trag na tu djecu.  Takođe, uzimajući u obzir Maslowljevu teoriju hijerarhijskih motiva, jasno nam je od koje su važnosti potrebe za sigurnošću i potrebe za pripadanjem i ljubavlju. Svakom čovjeku, a posebno djeci potreban je red, poredak, predvidljivost događaja u bližoj i daljoj budućnosti. Ako dijete nema zadovoljene ove potrebe (ovdje govorimo o odvajanju djeteta i roditelja) mogu se stvoriti osjećaji napuštenosti i nesigurnosti (Brković, 2000). 
· Prisustvo stresa i burn-outa u radu odgajateljica: prag osjetljivosti, načini rješavanja

Odgajateljice u ovoj grupi pokazuju znakove stresa  kako fizičke tako i psihičke naravi. Obje odgajateljice su u godinama pred penziju što naravno objašnjava fizičke poteškoće s kojim se susreću. Odgajateljica y svoj stres rješava na dekonstruktivan način (pušenjem cigareta), dok odgajateljica x spominje da je nedavno dobila alergiju po tijelu kaja može biti pokazatelj ogromnog stresa. Takođe, jedna od faktora je i nekompetentnost rukovodioca koji odgajateljicama nameće posao koji nije u sklopu njihovog rada i time im oduzima vrijeme od grupe (odgajateljica x je trebala za rukovodstvo napraviti novogodišnje čestitke koje se isti taj dan trebaju slikati za televiziju Zenica). Nisam primjetila u razgovoru sa njima, da odgajateljice u ovoj grupi koriste bilo kakav vid konstruktivnih načina za rješavanje stresa (sportske aktivnosti, šetnje, pravilno disanje). Znači ovdje možemo primjetiti da pored nedostatka  motivacije za svoj posao postoje i drugi faktori kao što su nedostatak profesionalne vještine, izostajanje podrške od rukovodioca (Ajduković, 1996). Znamo da postoje unutrašnji i vanjski izvori stresa, gdje se vanjski izvori mogu podijeliti na one koji dolaze uz  radne uslove i one koji su vezani uz organizaciju rada. Primjetila sam da neki od ovih, kao što su, vremenski pritisak rokova i nedovoljno vremena za postizanje ciljeva, nejasna podjela posla, odgovornosti i nejasno definisani radni zadaci povećavaju stres kod odgajateljica.
· Razgovori sa djecom: kako vide, osjećaju, doživljavaju vrtić
Većina djece voli dolaziti u vrtić i provoditi vrijeme u njemu. Razgovarala sam s djecom ,onda kada odgajateljice nisu bile tu, tako da odgovori nisu bili odraz njihovog prisustva i uticaja na djecu. Vrtić doživljavaju kao neko mjesto gdje trebaju da dođu jer im roditelji idu na posao i niko ih ne može čuvati kod kuće. S obziro da je riječ o starijoj vrtićkoj grupi, možemo zaključiti da su sva djeca uglavnom prebrodila momente separacije od svojih roditelja i da shvataju vremenski koncept ostajanja u vrtiću, tj. svjesni su da je to na nekolko sati i da će roditelji doći po njih. Oslanjajući se na socilogiju djetinjstva primjetila sam nekolika različitih situaciju koje nam govore šta je to što djeca vole da rade, šta ne vole da rade u vrtiću, ali ipak rade jer im se to kaže.

Kategorija 1:

Ono što najviše vole da rade, bez obzira da li se radi o dječaku ili djevojčici, jeste da se igraju i crtaju. Tada su oni zaista u svom svijetu i njaviše vole kad ih se ne ometa u tim aktivnostima. Ovdje se radi naravno o slobodnim aktivnostima, gdje oni zaista pokazuju svoju maštu, razmišljanja, želje, osjećanja. Kada sam upitala jednog dječaka dok se igrao autićima, šta on to radi, on mi je odgovorio: Pa zar ne vidiš da je ovo Porsche sa novim felugama i da vozi puno brzo? Kada sam ga potaknula da mi više priča o tom autu, on mi je opisivao krivudavu cestu, dijelove auta s takvom ozbiljnošću i količinom znanja da sam ostala bez riječi. Bio je to njegov svijet u kojem se mnogo toga dešavalo. Ta njegova ljubav i znanje prema autićima se zasigurno mogla iskoristiti kao podsticaj za mnoge druge aktivnosti.
Kategorija 2:

Takođe s obzirom na njihov uzrast znamo da se djeca u toj dobi već uveliko druže jedna s drugima, tako da su i to spomenula kao jedna od dobrih strana vrtića. Socijalizacija zaista počinje igrati veoma važnu ulogu u njihovim životima. Djeca putem socijalnog učenja stiču i osnovne socijalne stavove (fleksibilne ili rigidne) koji će pomoći ili otežati njegovu integraciju u grupu vršnjaka i u širu okolinu. Vrlo je bitno da se kod djece formiraju prihvatljivi socijalni stavovi, jer je njihova promjena u kasnijem periodu dječijeg razvoja otežana ( Nenadić, 2011).
Na pitanje zašto voli da dolazi u vrtić, jedna djevojčica mi je odgovorila: Pa ovdje mi je Nina (pokazujući na djevojčicu koja je sjedila preko puta nje) i s njom se ja najboje igram barbika, a ona ne živi blizu moje kuće! 
Kategorija 3:

 Što se tiče odgajateljica, uglavnom su sva djeca više preferirala odgajateljicu y. Na pitanje zašto je to tako, odgovarali su mi da odgajateljica x puno galami na njih i tjera ih da rade ono što im se baš ne sviđa (ovdje je riječ o usmjerenim aktivnostima, koje obavlja odgajateljica x, jer uvijek radi u jutarnjim satima). Međutim, ono što djeca ne mogu da primjete, jeste da odgajateljica y radi kao rukovodilac vrtića i pod tom izlikom često napušta grupu i posjećuje ostale grupe da bi se nešto dogovrila s ostalim odgajateljicama, vječito noseći neke papire. Kad se vrati u grupu  ona je vidno raspoložena zbog rasterećenja koje joj nudi njena pozicija u vrtiću i onda se djeci nježno obraća i ljubi ih, što se znatno razlikuje od raspoloženja odgajateljice x koja zaista nosi prevelik teret i onda kada to nebi trebala. Ono što je ključno u ovom odgovoru djece vezanom za usmjerene aktivnost i odgajateljicu koja ih vodi, jeste da djeca jasno govore da im se to ne sviđa, jer su ograničena u istraživanju, vezana za stolicu i sputana u mašti. Djeca žele da uče, ali na nacin koji zastupa savremena pradigma odgoja istražujući, igrajući se, posmatrajući, zaključujući, tj.nesputano.
· 'Suvremeni kurikulum': manifestacije
S obzirom da sam već napomenula da odgajateljica pristupa tradicionalnom načinu rada i prenošanju znanja djeci, to ne daje puno prostora za savremeni kurikulum, pa se zbog toga ne mogu primjetiti ni njegove manifestacije. Njeno usmjerenje je transmisijsko, postoji strogo strukturisana organizacija procesa, gdje se unaprijed planiraju određene teme za svu djecu u skupini i sadržaji se biraju prema nekim opštim kriterijima.
Djeca su pasivni sudionici koji rade samo ono što je odgajateljica odredila i bilo koje iskakanje iz tog okvira (zainteresovanost za nešto drugo, sagledavanje stvari na drugačiji način, pokušaji da se nešto uradi na svoj individualni način) se smatra neumjerenim ponašanjem, te se djetetu skreće pažnja da se smiri i radi onako kako mu je rečeno.
Nisam primjetila da odgajateljica koristi svaku datu situaciju ili dječije pitanje kao način da se nešto sazna i nauči, pa čak i uradi. 

Savremeni kurikulum pomaže odgajateljima/učiteljima da: kreiraju sredinu za učenje s odgovarajućim materijalima za igru, pomognu djeci u nesmetanom izražavanju osjećanja, razrješavanju konflikata na konstruktivan način, da pružaju djeci mogućnosti izbora, kreativnog izražaja, slobodu u istraživanju okoline, da ohrabruju djecu da rade samostalno i da mogu u toku igre napraviti manji nered u učionici, da vrednuju dječje ideje i promoviraju učenje kroz rješavanje problema.
· Adekvatnost motivacione pripreme: motivacija u igri i usmjerenim aktivnostima
Sva motivaciona priprema odgajateljice ogleda sa u verbalnoj najavi onoga što djeca trebaju da urade i ovdje je riječ o usmjerenim aktivnostima. Odgajateljica upozna djecu sa dnevnom temom kroz razgovor o tome, što znači da je ta aktivnost već prethodno određena za taj dan ili sedmicu. Kada je riječ o igri, nisam primjetila apsolutno nikakvog podsticaja za djecu od strane odgajateljice. S obzirom da je igra jedna od glavnih slobodnih aktivnosti i najviše zastupljena u vrtiću, djeca joj pristupaju spontano bez potrebe da ih se motiviše. Djeca se u ovoj grupi često igraju svih vrta igara. Međutim, ono što izostaje ovdje, je činjenica da djeca pomoću igre puno nauče i uzimajući to u obzir odgajateljice bi trebalo više pažnje da joj poklanjaju. Odgajateljice bi trebalu ukazivati na prednostima igre kako djeci, ali još više i roditeljima, koji najčešće nisu svjesni njenog značenja pogotovo u predškolskom uzrast. Odgajatelj se dogovara sa djecom, prihvaća njihovu inicijativu, raduje se aktivnostima, pokušajima i uspjesima djece, potiče ih da rješavaju probleme, da daju svoja tumačenja i traže odgovore, ne inzistira na točnosti već uočava i potiče radoznalost, raznolikost, neobičnost, originalnost, slobodu, samostalnost i inicijativu, pomaže da neuspjehe i greške ne doživljavaju kao obeshrabrenje već kao izazov za nova traženja i pokušaje (Kamenov, 1990).
U ovom slučaju odgajateljica pristupa djeci metodama klasičnog tipa (navikavanje, kažnjavanje, nagrađivanje) i nije senzibilna prema smanjenju koncentracije, niti prema individualnim interesovanjima djece. Sve je prethodno određeno, usmjerena aktivnost se mora izvesti do kraja bez obzira na ono što djeca ustvari žele, tj ne nudi se raznovrsnost u aktivnostima.
Kongruentnost metoda rada i uzrasta
Kada govorimo o kongruentnosti metoda rada i uzrasta djece možemo zaključiti da je primjetna i prisutna u vrtiću. To zaključujem na osnovu uzrastom određenih vrtićkih grupa u koje idu djeca koja svojom dobi tu i pripadaju. Svaka vrtićka grupa ima program i način rada prilagođen uzrastu djece. Međutim, ono što svaki odgajatelj treba da zna jeste de djeca dolaze iz različitih životnih sredina, sa različitim predznanjem i životnim iskustvom, pa je zato nemoguće primenjivati potpuno iste vaspitno-obrazovne metode na različitu djecu. Pedagoški standardi za predškolski odgoj i obrazovanje govore i o tome da je uzrast djece presudan za utvrđivanje omjera komponenata stručnog rada u predškolskim ustanovama. To znači da rad s djecom u drugoj  i trećoj godini života s naglašenom  njegovateljsko-zdravstvenom komponentom mora imati u sebi i dobro stručno vođene elemente odgojno-obrazovnog rada. Isto tako, rad s djecom od 3 godine do polaska u školu, pored odgojno-obrazovnih zadataka, ostvaruje širok krug zadataka unapređivanja zdravog rasta i razvoja djece (Stojkić i sar. 2011).
Teorijsko oslonjeni kritički osvrti 
· Principi kurikulumskog planiranja
     Polazeći od globalnog cilja predškolskog odgoja i obrazovanja kao integralnog dijela cjelokupnog sistema odgoja i obrazovanja, a s ciljem budućeg djelovanja u smislu provedbe reforme predškolskog odgoja i obrazovanja, rukovodit ćemo se sljedećim principima koji u sebi integriraju bitne aspekte savremenog predškolskog odgoja koji će doprinijeti podizanju kvaliteta života djeteta i porodice:
•
Princip demokratičnosti

•
Humanističko-razvojni princip i

•
Princip profesionalne autonomnosti

Odgajateljice u vrtiću su bile upoznate sa principima kurikulumskog planiranja. Iz njihovog rada se jasno moglo zaključiti da su ovi principi zastupljeni , mada neki u većoj, odnosno manjoj mjeri. Kada je u pitanju princip demokratičnosti koji podrazumjeva najvažnije deklaracije i konvencije kojima su regulisana prava sve djece na zdravstvenu i socijalnu zaštitu, kao i pravo na odgoj i obrazovanje, predškolske ustanove se uveliko rukovode ovim segmentom. Predškolske ustanove njeguju odgoj za toleranciju, uvažavanje različitosti i multikulturalnosti. To se jasno može primjetiti po upisanoj djeci u ovu prdškolsku ustanovu, na osnovu čega se vidi da djeca dolaze iz različitih multikulturalnih sredina. Odgajteljice rade na obilježavanju svih praznika koja djeca proslavljaju, te se na osnovu toga planiraju razne aktivnosti. Što se tiče primjene različitih programa rada, metodičkih pristupa, teorijskih postavki i organizacijskih oblika u cilju zadovoljavanja najrazličitijih potreba djece i porodice, i u cilju podizanja kvaliteta rada, zaista se tu osjetilo vidno stajanje u mjestu. Program rada nije prilagođen različitim potrebama djece i porodice, što zbog nerazrađenih standarda u samom zakonu, što zbog malog buđeta, ali i zbog kako sam ranije navela slaboj kreativnosti odgajateljica. Naravno svi korisnici organiziranog predškolskog odgoja i obrazovanja imaju mogućnost odlučivanja, izbora i uvažavanje privatnosti. Uvažavanje privatnosti još je jedan od demokratskih principa, na kojima se zasniva strategija razvoja predškolskog odgoja i obrazovanja u BiH. 

Kvalitet rada u predškolskom odgoju i obrazovanju  treba biti pod stalnom unutrašnjom evaluacijom, pa i evaluacijom od strane vanjskih institucija koje su odgovorne za to, što se može donekle  primjetiti bar kada su u pitanju vanjske institucije.
Predškolske ustanove je otvorena prema lokalnoj zajednici ogleda se u realizaciji prihvatanje studenata visokoškolskih organizacija na realizaciju njihove profesionalne prakse.

Humanističko-razvojni princip zalaže se za uvažavanje prava djeteta te, najbolju socijalnu i zdravstvenu zaštitu, kao i osiguravanje najpovoljnijih uslovaa za njegov rast i razvoj, odnosno za odgoj i obrazovanje, čime se otvara mogućnost za unapređenje kvaliteta života djeteta u cjelini. Nažalost ovaj princip je u manjoj mjeri zastupljen u ovom vrtiću. Ovdje namamo savremeno koncipiran odgojno-obrazovni sistem u kojem se odvija otvoren, dinamičan odgojno-obrazovni proces koji polazi od humanizma i shvatanja da se specifična priroda djeteta i njegovog fizičkog i psihičkog razvoja zasniva na univerzalnim pravima i potrebama djeteta, i na holističkom pristupu u procesu odgoja. Najviše taj nedostatak osjećaju djeca s posebnim potrebama koja se s obzirom na svoje specifične potrebe ne mogu razviti svoj potencijal.
 Profesionalna autonomnosti se ogleda u sposobnosti stručnih kadrova da se kritički osvrću i kritički procjenjuju svoj rad i njegove efekte, što se može ostvariti kontinuiranim profesionalnim razvojem i  stalnim podržavanjem kvaliteta rada. Taj aspekt rada je slabo zastupljen u ovom vrtiću, a to sam zaključila na osnovu komentara koje odgajateljice izjavljuju onda kada im se govori o raznim projektima, ili novim načinima rada. Komentarima odgajateljice daju utisak da način na koji one rade je potpuno u redu, (citiram: „Ne treba nam niko dolaziti i prodavati toplu vodu“).
· Konstruktivistička polozišta evaluacije

Konstruktivistička teorija ima ishodišta u učenjima J. Deweya, J. Brunera, J. Piageta, L. Vigotskog, C. Freineta i dr.. Zajedničko svima njima je upozoravanje na nužnost promjene uloga subjekata koji uče i subjekata koji ih poučavaju, odnosno koji im pomažu u učenju i razvoju. Stoljetna zabluda da učitelji (oni koji znaju) mogu prenositi znanje na one koji ne znaju jest duboko ukorijenjena u didaktičke teorije te prateću školsku dokumentaciju, a i u školsku opremu i prostore. Diskurs vrtića u ovakvoj logici nije ishod i proces već utjecaj na djetetov razvoj. Evaluacija vrtića temelji se na odgovorima odgajatelja i svih drugih kreatora i realizatora u vrtiću u odnosu na pitanja koja bi dijete moglo postaviti.
 Evaluacijom ovog vrtića sam došla do odgovora koja nam govore koliko odgajateljice zaista poznaju djecu u svojim vrtićkim grupama. Odgovorajući na prvo pitanje (Da li znaš ko sam ja?), dolazimo do zaključka da odgajateljice poznaju onu djecu koja svojim ponašanjem, bilo pozitivnim ili negativnim, izazovu odgajateljice da se suoče s njima i time kroz taj proces saznaju više o njima. Ona djeca koja stoje sa strane (tiha i mirna djeca) ostaju neprimjećena i prođu kroz ustanovu kao da tu nisu ni bila. Na osnovu ovoga se može zaključiti da sva djeca nisu isto uvažena i da odgajateljice ne pridaju pažnju svoj djeci isto. Na osnovu ovakvog pristupa odgajateljica prema djeci, možemo lako doći do odgovora na pitanje da li se djeca međusobno uvažavaju. Logično slijedi da ako odgajateljica ne pridaje važnosti određenoj grupi djece, da će i ostatak grupe zauzeti takav stav prema njima. Vjerovatno se neće pretjerano igrati s njima ili će im u igri otimati igračke i udarati ih. S obzirom da odgajateljica u ovoj grupi radi na tradicionalan način i da je njeno usmjerenje transmisijsko, te da postoji strogo strukturisana organizacija procesa, gdje se unaprijed planiraju određene teme za svu djecu u skupini i sadržaji se biraju prema nekim opštim kriterijima, možemo zaključiti da djeca nemaju pravo na neki izbor aktivnosti, osim onih ponuđenih. Također, iz ovoga slijedi da je odgajateljica povezana sa djecom koja imaju socijalno razvijene vještine, dok za onu neprimjećenu djecu koja žive u svom implicitnom svijetu i ona ostaje u svom svijetu. Tradicionalan način učenja za sobom povlači da iako djeca nauče i otkriju značenje nečega, ne znači da će ona ta saznanja moći uklopiti u praktičnu upotrebu. Odgajateljicina povezanost sa djecom u ovom vrtiću jeste donekle odgojno i moralno povezan, međutim ako neopaženost, osjećaj manje vrijednosti, suzbijanje kreativnosti i maštovitosti u djeci probude negativna osjećanja onda je ta moralnost upitna. Kada sve ovo sumiramo, mogu doći do zaključka da je zakonska regulativa i konvencija prava djece samo površinski zastupljena u ovom vrtiću.
Funkcionalni vs. humanistički pristup

Funkcionalni (tradicionalni) pristup odgoju i obrazovanju karakteriziraju determinizam (unaprijed se može odrediti, propisati i realizirati tok odgojno – obrazovnog procesa, tj. kurikuluma), predvidivost (ponašanje i razvoj svih sudionika odgojno – obrazovnog procesa, tj. učenika i učitelja može se predviđati te se njime može izravno upravljati) i mjerljivost (kvalitetu odgojno–obrazovnog procesa moguće je precizno izmjeriti i numerički izraziti). U tradicionalno organiziranoj predškolskoj ustanovi glavna uloga u procesu usvajanja znanja dodijeljena je odraslom tj. odgajatelju koji sam odlučuje šta, kada i kako će dijete usvojiti. Osim toga i same činjenice, za koje odgajatelj smatra da ih djeca trebaju znati, djeci se prezentiraju kao nepovezane teme izvađene iz konteksta svakodnevnog života. Takav pristup učenju djecu pretvara u pasivne učenike koji u stvari uče napamet dok njihovi interesi, talenti, uvjerenja i već postojeća znanja ostaju ignorirani i neiskorišteni. Samo znanje koje je na taj način prezentirano zapravo je fragmentirano, odnosno utječe isključivo na jedno područje razvoja. Kad su aktivnosti segmentirane i prezentirane izolirano, dijete se susreće s izdvojenim komadićima informacija, što mu može otežavati razumijevanje informacije (ili vještine) i korištenje iste u nekom drugom kontekstu (Karković, 2010 navedeno u Slunjski, 2001, str.23). Suprotno tome, u kvalitetno oblikovanom prostoru s mnoštvom raznovrsnog i poticajnog materijala, koji omogućuje i poziva na istraživanje i učenje putem različitih čula, dijete preuzima odgovornost za vlastito sticanje znanja, pritom koristeći sva svoja čula i razvijajući različite vrste kompetencija.
Funkcionalan pristup odgoja i obrazovanja sam primjetila u ovoj vrtićkoj grupi gdje su djeca pasivni sudionici koji rade samo ono što je odgajateljica odredila i bilo koje iskakanje iz tog okvira (zainteresovanost za nešto drugo, sagledavanje stvari na drugačiji način, pokušaji da se nešto uradi na svoj individualni način) se smatra neumjerenim ponašanjem, te se djetetu skreće pažnja da se smiri i radi onako kako mu je rečeno. Nažalost, rad na ovakav način ne daje prostora kako dječijoj kreativnost, tako i kreativnosti odgajatelja.
Humanistička razvojna koncepcija otvara mogućnosti unaprjeđivanja kvalitete djetetova života u cjelini što obuhvaća izražavanje, ostvarivanje i maksimalno razvijanje individualnih mogućnosti djeteta. Odgoj predškolske djece zasniva se na humanističko-razvojnoj koncepciji koju čine:

•ideja humanizma

•spoznaje o specifičnim osobinama i zakonitostima razvoja djeteta predškolske dobi, te spoznaje o čovjekovom razvoju u cjelini,

•spoznaje o osobinama izvanporodičnog odgoja predškolske djece.

Polazišta su humanističke razvojne koncepcije odgoja predškolske djece, spoznaje i opredjeljenja:

•da je dijete vrijednost po sebi koja se prihvaća u svojoj osobitosti, a također kao član porodice s njenim osobinama i sistemom vrijednosti,

•da dijete ima posebna prava izražena i u Deklaraciji o pravima djeteta (UN, 1959.) tj. prava da žive u zdravoj sredini, da im bez izuzetka i diskriminacije, društvo osigurava najbolje moguće uslove za rast, razvoj i učenje, kako bi se skladno razvijala u fizičkom, intelektualnom i društvenom pogledu u uslovima slobode, dostojanstva, prihvaćanja ljubavi, brige i odgovornosti, i da se djeca s teškoćama u razvoju odgajaju u skladu s njihovim posebnim potrebama,

•da se u odgoju uvažava djetetovo dostojanstvo, te stalno razvija njegov pozitivni identitet (samopoštovanje).

Upravo ponuda raznovrsnog poticajnog materijala, izabranog na temelju interesa i potreba djece, omogućuje i poziva na istraživanje i učenje svim čulima, odnosno utiče na sva razvojna područja (fizički, psihički, socijalni i kognitivni). Ukratko, u tako oblikovanom prostoru djeca uče prirodno, aktivno sudjelujući u aktivnostima vezanim uz njihove talente i interese. Čitava humanistička koncepcija je ustvari sklop onoga što se prožima kroz čitav rad ,a to je da se djaca uvažavaju onakvim kakva jesu, da uočavamo njihovu individualnost i orginalnost, da poštujemo njihova prava koja su im priznata deklaracijom, da slušamo i uvažavamo njihov glas, te da na osnovu toga pristupamo njihovom razvoju i učenju.
· Obilježja nove paradigme djetinjstva

Nova paradigma sociologije detinjstva ujedinjuje u sebi dvije paradigme koje su do sada opstajale nezavisno jedna od druge: stanovište Žana Pijažea da „društvo ima odgojni karakter"  ali istovremeno nastoji da pokaže da je dijete „roditelj čovjeka", pa u tom smislu dovoljno kompetentan akter koga bi valjalo ozbiljno proučavati.
Oni živeći uče i uče živeći 

· Dijete uči čineći i sudjelujući u svakodnevnim aktivnostima, individualnimili grupnima, prirodnim putom i (trebao bi biti) u poticajnom, pedagoški pripremljenom okruženju pa takvo učenje ne bi smjelo biti napor, negougoda, trebalo bi biti sastavni dio življenja 

· Djeca su već rođenjem spremna za učenje, a hoće li i kako će primijeniti tu urođenu dispoziciju ovisi o odraslima, o uvjetima koje im pružamo za svakodnevno življenje 

· Dijete je aktivni, konstruktivni stvaralac svog razvoja, odgoja i obrazovanja,a odrasla osoba mu je u tome samo pomagač koji pomaže i podupire njegov razvoj, odgoj i obrazovanje.

Demokratizacija u istraživanju

· Odgajatelji/učitelji postaju glavni nosioci istraživanja i unapređivanja odgojno-obrazovne prakse u njihovoj ustanovi.
Kvalitetna praksa stvara kvalitetnu teoriju

· Dominirao je stav: nema ništa vrednije za unapređenje odgojne prakse od kvalitetne teorije.
· Suvremena stajališta prihvaćaju prijašnja, ali na jedan drugi način i ističu: nema ništa bolje za gradnju kvalitetne teorije od dobre prakse.

Odgajatelji postaju glavni nosioci istraživanja u svojoj odgojnoj grupi i ustanovi, svjesni toga da rezultati ovise o njima, o kulturi vrtića i kontekstu u kojem se dešava učenje, odgoj i obrazovanje djece. Nove spoznaje su utjecale na revidiranje shvatanja djeteta, pa tako i ranoga odgoja, te su iznjedrile nove paradigme djetinjstva koje obuhvataju nekoliko temeljnih postavki:

· Dijete je osobnost već od rođenja i treba ga ozbiljno shvatati i uvažavati.

· Dijete nije objekt u odgojnom procesu, već je socijalni subjekt koji participira, konstruira i, u velikoj mjeri, određuje vlastiti život i razvoj.

· Djetinjstvo nije samo pripremna faza za budući život već je i životno razdoblje koje ima svoje vrijednosti i svoju kulturu.

· Djetinjstvo je proces socijalne konstrukcije, koji djeca i odrasli zajednički izgrađuju.

· Djetinjstvo je proces koji se kontekstualizira uvijek u relaciji s određenim prostorom, vremenom i kulturom te varira s obzirom na različitost uslova i kulture u kojima se događa. Zbog toga, kao što ne postoji univerzalno dijete, ne postoji ni univerzalno djetinjstvo (Špiranović prema Maleš, 2011).
Odgajateljica u ovoj vrtićkoj grupi smatra da njeno 30-ogodišnje iskustvo u radu s djecom, stoji iza njenog načina rada i čini je kompetentnom. S obzirom na njen tradicionalni pristup rada, možemo doći do zaključka da djeca nisu njeni partneri u radu i da se oni pripremaju za jedan školski način učenja. Nažalost stanje u osnovnim i srednjim školama je po tom pitanju u još goroj situaciji, tako da odgajtelji dijelom odgovaraju svoji načinom rada i na roditeljske zahtjeve povodom pripreme za školu. Socijalnu konstrukciju u ovom slučaju izgrađuju roditelji i djeca, bez da o tome išta pitaju djecu.
· Dječija prava kao paradigma

Konvencija o pravima djeteta UN, koja je usvojena na Generalnoj skupštini UN 1989, predstavlja prekretnicu u međunarodnom pokretu za dječja prava, i to u dva smisla. Prvo, ona obezbjeđuje obuhvatan okvir za priznavanje prava koja se odnose ne samo na dječju potrebu za njegom, zaštitom i adekvatnim obezbjeđivanjem već takođe i na potrebu učestvovanja. Drugo, Konvencija je obavezujuća i zahtjeva da države članice aktivno donesu odluku da je ratifikuju. Principi koje sadrži mogu se razvrstati u tri glavne kategorije - obezbjeđivanje, zaštita i učestvovanje.

Članom 42 države stranke obvezuju se da će masovno upoznati odrasle i djecu s načelima i odredbama ove Konvencije koristeći se primjerenim i djelatnim sredstvima.

Član 29. nam govori da 

1. Države stranke slažu se da obrazovanje djeteta treba usmjeriti prema:

a) punom razvoju djetetove osobnosti, nadarenosti, duševnih i tjelesnih sposobnosti;

b) promicanju poštivanja ljudskih prava i temeljnih sloboda te načela proglašenih u Povelji Ujedinjenih naroda;

c) poticanju poštivanja djetetovih roditelja, njegova kulturnog identiteta, jezika i vrjednota, nacionalnih vrjednota zemlje u kojoj dijete živi i zemlje iz koje potječe te poštivanje civilizacija koje se od njega razlikuju:

d) pripremi djeteta za odgovoran život u slobodnoj zajednici u duhu razumijevanja, mira, snošljivosti, ravnopravnosti spolova i prijateljstva među svim narodima, etničkim, nacionalnim i vjerskim grupama te osobama starosjedilačkog porijekla;

e) poticanju zaštite prirodnog okoliša.

Članom 12:

1. Države stranke osigurat će djetetu koje je u stanju oblikovati vlastito mišljenje, pravo na slobodno izražavanje svojih stavova o svim stvarima koje se na njega odnose, te ih uvažavati u skladu s dobi i zrelošću djeteta.

2. U tu svrhu, djetetu se izravno ili preko posrednika, odnosno odgovarajuće službe, mora osigurati da bude saslušano u svakom sudbenom i upravnom postupku koji se na njega odnosi, na način koji je usklađen s proceduralnim pravilima nacionalnog zakonodavstva.
Model kurikuluma je veoma važna odrednica onoga što se dešava u obrazovanju. To daje teoretsku osnovu, ciljeve i filozofiju prakse, promoviše zajedničko razumjevanje i daje okvir za  procjenu. Međutim, ono što savremeni kurikulum pruža je prilika da se dječiji glasovi čuju i da se na osnovu njih radi. Postoji više zemalja (Novi Zeland, Italija, Skandinavske zemlje) koje rade na tome da uključe prava djeteta i njihov glas u rani odgoj i obrazovanje. Umjesto da rade na poboljšanju dječijih vještina oni potiču dječiju samostalnost, istraživački duh, predanost i težnje koje se stiču kroz odnose sa ljudima, mjestima i stvarima. Djeca su oni koji aktivno uče, biraju, planiraju i izazivaju nas i naše sposobnosti. Slušati djecu, čak i onda kada oni ne znaju pričati, observirati dječija osjećanja, znatiželju, interesovanja i znanja, te na koji način su ona uključena u rano djetinjstvo. Ohrabriti djecu da preuzmu odgovornost za vlastito učenje. Ovo su neki pokazatelji na koji način se dječija prava provode u vrtićima. Nažalost, ovaj vrtić, s obzirom da u njemu nije zastupljen savremeni kurikulum, ne pruža prilike da se dječiji glas čuje. Donekle je to sprovedeno, uzimajući u obzir da sva djeca imaju pravo na predškolski odgoj i obrazovanje. Međutim mi nigdje u vrtićina ne možemo da vidimo djecu manjina (Romska djeca), a za djece s posebnim potrebam, iako se uključuju u vrtiće,  nisu razrađeni individualni programi.

 Djeca nemaju pravo izboru u načinu učenja, samim time ne oblikuju vlastito mišljenje o stvarima koje se odnose na njih.
Odgajatelji u Novom Zelandu bi mogli poslužiti kao primjer kako se radi na principima dječijih prava i kako se na osnovu toga mogu dovoditi novi zakoni ili mijenjati stari.
· Transmisijski vs. konstruktivistički pristup učenju i poučavanju

Transmisijski pristup učenju i poučavanju definiše i propisuje sadržaje koji se nameravaju obrađivati, kao i krajnji ishodi. 
Kod ovog pristupa učenju dijete se počava direktno(verbalno), gdje su sadržaji propisani i znanje se prenosi od strane odgajatelja djetetu. Dijete ima pasivan položaj i nije partner odgajatelju.
Proces transmisije znanja počinje motivisanjem djeteta za učenje kako bi dijete postalo spremno za primanje sadržaja koji su po nekim opštim kriterijumima za njega (ali ne od strane djeteta) odabrani. Ovakav pristup je dominirao u našem predškolskom planu i programu iz 1971.godine ; akademski usmjeren.
Kada je riječ o konstruktivističkom pristupu učenja i proučavanja, odgajatelji djeluju kao vodiči za učenje djece olakšavajući aktivnosti i mogućnosti učenja bez diktiranja ciljeva učenja. Naglašavaju holistično  dijete pri dizajniranju programa i tema . Odgajatelji potiču djecu da razvijaju i istražuju svoje vlastite interese, jer znaju koliko je znatiželja bitna u procesu učenja.

Umjesto tradicionalnog koncepta gdje odgajatelj stoji na prednjem dijelu učionice i diktira informacije, odgajatelji u ovom pristupu postaju partneri sa svojim učenicima . Oni potiču djecu da postavljaju pitanja i potiču njihovu uključenost. Odgajatelji trebaju osigurati dosljedno otvorene aktivnosti sa više ishoda .Odgajatelj relaksira raspored dopuštajući sebi da svako dijete pojedinačno upozna kao i u grupi, koristeći se holističkim pitanjima djece.U konstruktivističkim uslovima djeca istražuju svoje okruženje i uče teme. Oni djeluju kao mladi znanstvenici otkrivajući svijet oko njih . Djeca postaju važni zastupnici u vlastitom obrazovanju.  Djeca izgrađuju svoje učenje, a ne primaju učenje koje im je dodijeljeno. Oni aktivno sudjeluju u projektima i aktivnostima, odabiru dubinu učenja. Djeca asimiliraju ono što su naučili u ono što već znaju , stvarajući novo znanje .Odgajatelj mora djelovati kao koordinator, on ne podučava direktno već im omogućava zadatke koji promoviraju njihovo samostalno učenje (Šagud, 2005).
 Mnogi odgojitelji koji su usvojili na  dijete usmjeren pristup organiziraju tzv. centre prilikom učenja. Postavljanjem različitih centara u prostoriji omogućava djeci kretanje kroz aktivnosti samostalno i shodno vlastitom tempu. 

Djeca uče iz zajedničkog rada sa vršnjacima. Kooperativno učenje omogućava djeci razvijanje vještina koje su kasnije potrebne za edukacijski uspjeh, a s druge strane mogu benefitirati od znanja koje posjeduje njihov vršnjak. Odgajatelji bi trebali češće praviti parove u okviru kojih će djeca efektivnije i razigranije da uče. Pritom bi uparivanje trebalo da bude po sistemu, dijete koje se ističe i dijete koje se trudi, bori da nešto savlada, što omogućava djeci različitih sposobnosti da se nadopunjuju. 

Posmatranje kao oblik evaluacije je naidealniji za predškolske odgajatelje, s obzirom da djeca ne posjeduju vještine potrebne za ispunjenje pismenih zadataka. Odgajatelj tako posmatra način na koji dijete završava aktivnosti i evaluira njihov stepen razumijevanja na osnovu posmatranja.
Nakon provedene prakse u ovoj vrtićkoj grupi sam zaključila da  odgajateljica koristi transmisijski pristup učenja. U više navrata su djeca indirektno poslala odgajateljici poruke šta oni zaista vole da rade na koji način, a šta ne, međutim njihov glas nije bio registrovan. 
Savremeno dijete odrasta u svijetu visoko razvijene tehnologije u kojem je dotok informacija neobično brz i gotovo da i nema informacije do koje se ne može doći. Sve to u velikoj mjeri utječe na djetetov kognitivni razvoj koji je znatno napredniji u odnosu na prethodne generacije. U isto vrijeme se pitamo da li se njihove socijalne i emocionalne i druge kompetencije razvijaju dovoljno intenzivno da bi mogle odgovoriti na izazove ovog svijeta. Savremeni pristup učenju, kao i humanistička paradigma na kojoj se ono temelji, zahtijeva stvaranje uslova u kojima dijete uči prirodno, aktivno, raspravljanjem o svojim iskustvima s drugima. Učestvovanjem u zajedničkim aktivnostima dijete istražuje i uvježbava nove sposobnosti, reprezentira ideje, riješava probleme, ujedinjuje svoje osjećaje i misli u čvrstu cjelinu, razvija maštu, kreativnost i postaje kompetentnije.

